Fyrisøgn
Hanna er á veg aftur til Føroya. Hetta hevur verið ein góður túrur. Tað var torført at siga øllum vinfólkunum úr Aalborg farvæl, serliga Lenu, sum hon búði hjá, og Kristiani, sum hon var vorðin væl við. Skipið var seinkað nakað, tí veðrið á veg niður ikki hevði verið av tí besta. Hanna tosaði við pápa sín, beint áðrenn hon fór umborð, og hann segði, at veðrið upp fór at vera nøkulunda. Hann segði eisini, at flestu foreldrini komu til Havnar eftir børnunum við bili, so tað fór helst ikki at verða neyðugt við bussi.
Hanna ætlar sær inn í handilin. Hon má keypa góðgæti við sær heim. Góðgætið umborð er eitt sindur bíligari enn í Føroyum og eisini eitt sindur øðrvísi. 
